
HARI MINGGU PENTEKOSTA (C) 

 

Kisah 2:1-11; Mazmur 103 (104): 1. 24. 29-31. 34. R/ cf v. 30; Roma 8:8-17 

Yohanes 14: 15-16. 23-26 

 

Tema:  ROH KUDUS CINTA KASIH ALLAH 

 

1. Hari ini adalah Hari Minggu Pentekosta, Tahun Liturgi C! Hari ini kita rayakan kedatangan Roh 

Kudus! Roh Kudus adalah Roh Kudus cinta kasih Allah! Para Teologi memberitau kita bahawa Roh 

Kudus adalah kasih yang sempurna antara Allah Bapa dan Allah Putera! Kesempurnaan kasih Allah 

Bapa dan Allah Putera adalah Roh Kudus! 

Injil hari ini memberitahu kita bahawa Roh Kudus akan mengajar kita segala sesuatu dan 

mengingatkan kita akan segala yang diajar oleh Yesus kepada kita!! Iaitu, Roh Kudus akan membantu 

kita memahami ajaran-ajaran Yesus dan mengamalkannya! Yesus mengajar kita untuk saling 

mengasihi antara satu sama lain seperti Dia mengasihi kita: 

“Inilah perintahku: Hendaklah kamu saling mengasihi, seperti Aku mengasihi kamu.” (Yoh 

15:12; NJB)  

Roh Kudus akan membantu kita memahami kasih Yesus dan membantu kita untuk saling mengasihi 

antara satu sama lain seperti Yesus mengasihi kita! Dengan itu kita berdoa dalam Pengantar Injil: 

“Datanglah, ya Roh Kudus, penuhilah hati kami umat beriman, dan nyalakanlah api cinta 

kasih-Mu dalam hati mereka.” (SM) 

Api cinta kasih Roh Kudus akan membakar semua dosa kita dan membantu kita saling mengasihi 

antara satu sama lain seperti Yesus mengasihi kita! 

 

2. Bacaan pertama memberitahu kita mengenai hari Pentekosta! Pentekosta pada asalnya adalah pesta 

pertanian. Ia adalah pesta menuai! Tuaian bermula pada Paska – Roti Tanpa Ragi dipenuhi pada 

Pentekosta, iaitu, lima puluh hari! Pesta menuai kita di Sabah, Malaysia, berlangsung sepanjang bulan 

Mei, iaitu, tiga puluh hari! 

Kemudian, Pentekosta menjadi peringatan kepada pemberian Hukum di Sinai, dan kemudian, 

Pentekosta menjadi peringatan akan pemberian Roh Kudus, Hukum Baru Cinta kasih, di Yerusalem! 

Itulah sebabnya sepertimana pemberian Hukum di Sinai, pemberian Roh Kudus, Hukum Baru Cinta 

Kasih, juga diikuti dengan suara nyaring/bising dan api, iaitu, teofani, iaitu, penjelmaan Allah!  

Bacaan pertama juga memberitahu kita bahawa kabar gembira cinta kasih Allah harus diwartakan 

kepada seluruh bangsa-bangsa, sebab hanya kasih Allah dapat menyelamat seluruh dunia! Itulah 

sebabnya mengapa bacaan pertama memberitahu kita bahawa seluruh bangsa Yahudi  dari negeri-

negeri lain telah berkumpul di Yerusalem mendengar kabar gembira cinta kasih Allah dalam bahasa 

mereka masing-masing. Santo Lukas menggunakan perkataan "bahasa" bukannya "lidah-lidah" untuk 

memberitahu kita mengenai misi universal Gereja! 

Pentekosta akan membuka semula apa yang telah dilakukan oleh Menara Babel! (Kej 11:1-9; Misa 

Kudus Minggu Malam Menjelang Pentekosta; Bacaan Pertama). Menara Babel mencerai beraikan umat 

disebabkan oleh dosa! Pentekosta akan menyatukan umat dalam kasih Allah! 

 

3. Mazmur antarbacaan memberitahu kita bahawa Roh Kudus bukan sahaja di dalam penyelamatan, 

tetapi Roh Kudus adalah juga penciptaan! Justru itu sahutannya: 

“Utuslah Roh-Mu, ya Tuhan, dan baharuilah muka bumi.” (Mzm 103 (104): 30; SM)  

Mazmur antarbacaan mempunyai tiga rangkap. Rangkap pertama memberi pujian kepada Allah 

kerana penciptaan. (ayat 1 & 24). Rangkap kedua di mana sahutan telah diambil, memberitahu kita 

bahawa tanpa Roh Kudus seluruh ciptaan akan mati, tetapi dengan Roh Kudus seluruh ciptaan akan 



hidup! (ayat 29 & 30). Rangkap ketiga memberitahu kita bahawa Allah sungguh gembira dengan 

ciptaan-Nya dan kita makhluk-Nya  juga gembira bersama Allah pencipta kita! (ayat 31 & 34) 

 

4. Bacaan kedua memberitahu kita bahawa daging tidak dapat memberi kita kehidupan, hanya Roh 

Kudus dapat memberi kita kehidupan! Itulah sebabnya mengapa kita tidak harus tinggal dalam daging, 

tetapi kita harus tinggal dalam Roh Kudus! Jika kita tinggal dalam daging kita akan mati, tetapi jika 

kita tinggal dalam Roh Kudus kita akan hidup selama-lamanya dan tidak akan mati! 

Bacaan kedua memberitahu kita bahawa Roh Kudus membuat kita menjadi putera dan puteri Allah, 

memanggil Allah Bapa! Allah menjadi Bapa kita, Gereja menjadi Ibu kita. Kita dilahirkan di dalam 

rahim (kolam pembaptisan) Ibu Gereja melalui kuasa Roh Kudus dalam Sakramen Permandian dan kita 

menjadi anak-anak Allah. Dan Yesus menjadi saudara kita dan kita menjadi saudara dan saudari antara 

satu sama lain! Apa lagi orang Kristian mahukan? 

 

5. Hari ini kita bersyukur kepada Allah kerana anugerah Roh Kudus, terutamanya dalam Sacramen 

Pembaptisan dan Penguatan, dan kita mohon kepada Allah untuk terus memberi kita Roh Kudus, 

terutama dalam Ekaristi Minggu, supaya kita dapat terus saling mengasihi seperti Yesus mengasihi kita, 

dan supaya kita dapat mewartakan kabar gembira cinta kasih Yesus ke seluruh dunia, dan supaya 

seluruh dunia dapat mengasihi sebagai saudara dan saudari dalam Yesus Kristus! Sukacita Paska dan 

sukacita Pentekosta kepada kamu semua!  

 

Amen!  

 

Cadangan soalan untuk renungan perseorangan dan perkongsian dalam keluarga, dalam 

kumulan kecil, dan kumpulan komuniti-komuniti yang kecil:  

 

1. Apa/Siapa itu Roh Kudus? Apakah yang dilakukan oleh Roh Kudus kepada kamu? Bolehkah kamu 

mengasihi orang lain seperti mana Yesus mengasihi kamu (Yoh 15:12)? Apakah kamu sanggup mati 

untuk kawan kamu (Yoh 15:13)? 

 

2. Adakah kamu menerima Roh Kudus? Adakah kamu menerima Roh Kudus pada Pembaptisan? 

Adakah kamu terus menerima Roh Kudus? Adakah kamu terus menerima Roh Kudus pada Misa Kudus 

Mingguan? 

 

3. Apakah Pentekosta pada asalnya? Percayakah kamu bahawa kita memerlukan makanan untuk hidup, 

kita memerlukan hukum-hukum untuk hidup sebagai manusia, dan kita memerlukan Roh Kudus cinta 

kasih Allah untuk hidup sebagai orang Kristian? 

 

4. Percayakah kamu – seperti para religius percaya – bahawa kita adalah hanya makhluk Allah? 

Percayakah kamu – seperti orang Kristian percaya – bahawa kita juga adalah anak-anak Allah? 

Rujukan: New Jerusalem Bible (NJB); Sunday Missal (SM) 


